
సంచిక: 10సంపుటి: 01 హైదరాబాద్ గురువారం 02-04-2025 పేజీలు: 04

చెట్లు  పెరిగితే  
అడివైతదా..? 

ఇక మేం ఢిల్లీ కి రాబోం.. 

బీసీల లెక్క తేలకుండా రిజర్వేషన్లు  ఇవ్వలేమని కోర్టు లు చెప్పాయి.. 

దామాషా ప్రకారం నిధులు, నియామకాలు ఉండాలన్నది కాంగ్రెస్ నిర్ణయం.. 

కాంగ్రెస్ అధికారంలోకి వచ్చిన 100 రోజుల్లో నే దీనిపై తీర్మానం చేశాం: సీఎం

కనిపించడం లేదా

హెచ్ సీయూ భూములు ప్రై వేట్ వ్యక్తు ల చేతుల్లో కి వెళ్లకుం డా

ఆపిందే బీఆర్ఎస్.. 
హెచ్ సీయూ భూముల వివాదంప  
బీఆర్ఎస్ ఎమ్మెల్సీ కీలక వ్యాఖ్యలు..
ఆ 400 ఎకరాల భూమి ప్రై వేట్ వ్యక్తు ల  
చేతుల్లో కి వెళ్లకుం డా ఆపిందే బీఆర్ఎస్..
హెచ్ సీయూ భూముల్లో  కం పెనీలు ఏర్పడితే 
వాతావరణంప తీవ్ర  ప్ర భావం: ఎమ్మెల్సీ కవిత

ఆ భూమిపై విపక్షా లు దుష ్ప్రచారం చేస్తు న్నాయ్.. 
హెచ్ సీయూ భూముల వివాదంప స్పందించిన మంత్రి  జూపల్లి ..

హెచ్ సీయూలో ఒక్క ఇంచు భూమి కూడా తీసుకోలేదని వెల్ల డి..

20 ఏళ్ల  నుంచి పడావుగా ఉన్న భూమిలో చెట్లు  పెరిగితే 

అడవి అయిపోతుందా?: మంత్రి  జూపల్లి

హెచ్‌సీయూ భూముల  

వేలాన్ని వ్యతిరేకిస్తూ  ఢిల్లీలో   

బీజేపీ ఎంపీలు, ఎమ్మెల్యేలు ధర్నా 

ప్ర భుత్వ భూముల  

అమ్మకం ఆపాలని డిమాండ్

హెచ్‌సీయూ భూముల  

అమ్మకం.. పర్యావరణ 

పరిరక్ష ణలో ఆందోళన

ఫోన్‌ ట్యాపింగ్‌ కేసులో  
మరోసారి సిట్‌ముందుకి శ్రవణ్‌రావు

ఆనాటి ఎమర్జెన్సీ కాలాన్ని 
గుర్తు చేస్తు న్నారు'
హెచ్సీయూలో ప్రొఫెసర్లు ,  
విద్యార్థు లపై పోలీసుల లాఠీచార్జ్
-ఖండించిన మాజీ మంత్రి హరీశ్ రావు

కాసుల కక్కుర్తి తో 
హెచ్‌సీయూ విద్యార్థు ల 
జీవితాలతో  
చెలగాటం ఆడొద్దు

రాహుల్ గాంధీకి హెచ్ సీయూ

02

02

02

ఫోన్‌ ట్యాపింగ్‌ 
కేసులో శ్ర వణ్‌రావు.. 
అరెస్ట ్‌ తప్పదా..?

వరంగల్ లో నిర్వహించబోయే సభ పై చర్చ

పార్టీ  కార్యాచరణపై దిశానిర్దే శం

సభను విజయవంతం చేయాలని గులాబీ అధినేత సూచన

మోడీనే మా  
గల్లీకి రావాలె

పార్టీ ముఖ్య నాయకులతో
కేసీఆర్ భేటీ

హైదరాబాద్ ఏప్రిల్ 02(సిద్దిపేట పవర్​):

ఢిల్లీలోని జంతర్ మంతర్ దగ్గర జరుగుతున్న బీసీ సంఘాలు నిర్వ-
హిస్తున్న నిరసన కార్యక్రమంలో తెలంగాణ ముఖ్యమంత్రి రేవంత్ రెడ్డి 
మాట్లా డుతూ.. దేశ ప్రజలకు ఏకం చేసేందుకు కాశ్మీర్ నుంచి కన్యాకు-
మారి వరకు రాహుల్ గాంధీ పాదయాత్ర చేశారు అని తెలిపారు. ఈ 
సందర్భంగా అందరి కష్టసుఖాలు తెలుసుకున్నారు.. కాంగ్రెస్ అధికా -
రంలోకి వస్తే కులగణన చేస్తామని అప్పుడు రాహుల్ హామీ ఇచ్చారు. 
ఇక, బీసీ బిల్లు కు ఆలోచన, స్పూర్తి

02

న్యాయసభలో కీలక వాదనలు,  
కోర్టు  కీలక వ్యాఖ్యలు
స్పీకర్ నిర్ణయంపై కోర్టు  సందేహాలు
-నాలుగేళ్లు  స్పీకర్‌ చర్యలు 
తీసుకోకపోయినా కోర్టు లు  
చూస్తూ  ఉండాలా?
-నిర్ణయం తీసుకోవాలని స్పీకర్‌కు  
చెప్పలేమా అంటూ వ్యాఖ్యలు

ఫిరాయింపు  
ఎమ్మెల్యేలకు షాక్

02

	 హెచ్ సీయూ భూముల కోసం 
పోరాడుతున్న విద్యార్థు ల అరెస్టు లను 
ఖండిస్తు న్నాం..

	 ఉద్యమంలో పాల్గొ నే విద్యార్థు లను 
పెయిడ్ బ్యాచ్ అని పిలవడం దారుణం..

	 ఈ భూముల విషయంలో కాంగ్రెస్- 
బీజేపీ ఒక్కటే అనేది బయటపడింది

సెక్రటేరియట్ ముట్ట డికి బీజేపీ మహిళా మోర్చా యత్నం
అడ్డు కున్న పోలీసులు
-తెలంగాణ సచివాలయం  
వద్ద  ఉద్రిక్తత 02

02

మిగతా 2వ పేజీలో 



02 03.04.2025
బుధవారం   హైదరాబాద్​

తెలుగు దినపత్రిక
సిద్దిపేట పవర్​సిద్దిపేట పవర్​

హెచ్ సీయూ భూములు ప్రైవేట్ వ్యక్తు ల  
చేతుల్లో కి వెళ్లకుండా ఆపిందే బీఆర్ఎస్..

	 హెచ్ సీయూ భూముల వివాదంపై 
బీఆర్ఎస్ ఎమ్మెల్సీ కీలక 
వ్యాఖ్యలు..

	 ఆ 400 ఎకరాల భూమి ప్రైవేట్ 
వ్యక్తు ల చేతుల్లో కి వెళ్లకుం డా 
ఆపిందే బీఆర్ఎస్..

	 హెచ్ సీయూ భూముల్లో  కంపెనీలు 
ఏర్పడితే వాతావరణంపై తీవ్ర 
ప్రభావం: ఎమ్మెల్సీ కవిత

హైదరాబాద్ ఏప్రిల్ 02(సిద్దిపేట పవర్​):

హైదరాబాద్ సెంట్రల్ యూనివర్సిటీ 
భూములపై బీఆర్ఎస్ ఎమ్మెల్సీ కల్వకుంట్ల కవిత 
కీలక వ్యాఖ్యలు చేశారు. ఈ సందర్భంగా హెచ్ 
సీయూ భూములు ప్రైవేటు వ్యక్తుల చేతుల్లో కి వె -
ళ్లకుండా ఆ 400 ఎకరాల భూమిని కాపాడింది 
బీఆర్ఎస్ ప్రభుత్వం అని పేర్కొనింది. ఇది యూ-
నివర్సిటీ భూమి అని ప్రైవేట్ వ్యక్తుల చేతుల్లో కి 

వెళ్ళ వద్దన్న ఉద్దేశంతో బీఆర్ఎస్ సర్కార్ న్యాయ 
పోరాటం చేసింది అని గుర్తు చేసింది. బీఆర్ఎస్ 
హయాంలో మై హోమ్ విహంగ నిర్మాణానికి 
భూములు కేటాయించామనడంలో వాస్తవం 
లేదు అని తెలిపారు. మై హోమ్ విహంగా ప్రభు-
త్వ భూముల్లో  నిర్మించినట్లయితే ముఖ్యమంత్రి 
రేవంత్ రెడ్డి బుల్డో జర్లను పంపించాలి అని ఎమ్మె-
ల్సీ కవిత డిమాండ్ చేశారు.

అయితే, మై హోమ్ రామేశ్వరరావు బీజేపీ 
మనిషి కాబట్టి ముఖ్యమంత్రి రేవంత్ రెడ్డి ఆ 
ధైర్యం చేయలేరు అని బీఆర్ఎస్ ఎమ్మెల్సీ కల్వ-
కుంట్ల కవిత పేర్కొన్నారు. పేదలు, మూగజీవులు 
ఉంటేనేమో బుల్డో జర్లను ప్రయోగిస్తారు.. పెద్దవాళ్ల-
నేమో ముట్టు కోరు అంటూ మండిపడింది. కాగా, 
ఇప్పటికే కాంక్రీట్ జంగిల్ లాగా మారిన గచ్చి-
బౌలి ప్రాంతంలో ఈ 400 ఎకరాల్లో  కూడా పెద్ద 
ఎత్తున కంపెనీలు ఏర్పడితే.. వాతావరణంపై తీవ్ర 
ప్రభావం చూపిస్తుందని ఎమ్మెల్సీ కవిత తెలిపింది.

పార్టీ ముఖ్య నాయకులతో కేసీఆర్ భేటీ
	 వరంగల్ లో నిర్వహించబోయే 

సభపై చర్చ
	 పార్టీ కార్యాచరణపై దిశానిర్దేశం
	 సభను విజయవంతం చేయాలని 

గులాబీ అధినేత సూచన
హైదరాబాద్ ఏప్రిల్ 02(సిద్దిపేట పవర్​): 

బీఆర్ఎస్ అధినేత, మాజీ ముఖ్యమంత్రి కల్వ-
కుంట్ల చంద్రశేఖర్ రావు ఇవాళ ఉమ్మడి మెదక్ 
జిల్లాకు  చెందిన పార్టీ ముఖ్య నేతలతో కీలక 
భేటీ నిర్వహించారు. ఈ సమావేశం ఆయన 
నివాసమైన ఎర్రవల్లి ఫామ్ హౌస్ లో జరిగింది. 
ఈ సమావేశానికి మెదక్, సంగారెడ్డి, సిద్ధిపేట 
జిల్లా ల నుంచి పలువురు మాజీ ఎమ్మెల్యేలు, 
ప్రస్తుత ఎమ్మెల్యేలు, ఎమ్మెల్సీలు, ముఖ్య నేతలు 
హాజరయ్యారు.ఈ సమావేశంలో బీఆర్ఎస్ 
పార్టీకి సంబంధించిన పలు కీలక అంశాలు 
చర్చకు వచ్చాయి. ముఖ్యంగా, ఈ నెల 27న 
వరంగల్ లో జరగనున్న పార్టీ సిల్వర్ జూబ్లీ 
మహాసభను విజయవంతం చేయడానికి తీసు -
కోవాల్సిన చర్యలపై కేసీఆర్ నేతలకు స్పష్టమైన 
దిశానిర్దేశం చేశారు. బీఆర్ఎస్ తన రాజకీయ 
ప్రస్థా నంలో 25 సంవత్సరాలు పూర్తి చేసుకున్న 
సందర్భంగా, ఈ సభను ఎంతో ప్రతిష్టా త్మకంగా 
నిర్వహించాలని నిర్ణయించారు.

సభను అత్యంత ఘనంగా నిర్వహించేం-
దుకు నియోజకవర్గా ల వారీగా నేతలు ఇప్పటి 
నుంచే సమాయత్తం కావాలని కేసీఆర్ పిలుపుని -

చ్చారు. సభలో పాల్గొ నే ప్రజల సంఖ్యపై ప్రత్యేక 
దృష్టి సారించాల్సిందిగా నేతలకు సూచించారు. 
ప్రతి నియోజకవర్గం నుంచి కనీసం లక్ష మంది 
ప్రజలను సభకు తరలించేందుకు సమర్థవంత -
మైన ప్రణాళికలు రూపొందించాలని ఆదేశిం-
చారు. ప్రతి నియోజకవర్గంలోనూ ముందస్తు 
సమావేశాలను ఏర్పాటు చేసి, కార్యకర్తలను, ప్ర -
జలను చైతన్యవంతం చేయాలని సూచించారు. 
ఈ సిల్వర్ జూబ్లీ సభ ద్వారా బీఆర్ఎస్ పార్టీ 
తన బలాన్ని మరోసారి ప్రదర్శించనుంది. వి -
పక్షాలు చేస్తున్న విమర్శలకు గట్టి సమాధానం 
ఇవ్వడంతో పాటు, ప్రజల్లో  పార్టీకి మద్దతును 
పెంచుకునేలా ఈ సభను నిర్వహించాలని 
కేసీఆర్ స్పష్టంగా పేర్కొన్నారు. బీఆర్ఎస్ ప్రభు-
త్వం రాష్ట్రా భివృద్ధికి ఎంతగానో కృషి చేసిందనే 
అంశాన్ని సభ ద్వారా ప్రజలకు తెలియజేయా -
లని, పార్టీ భవిష్యత్తు కార్యాచరణపై స్పష్టమైన 
దిశానిర్దేశం ఇవ్వాలని నిర్ణయించారు.ఈ 
సమావేశంలో పాల్గొ న్న నేతలు కూడా వరంగల్ 
సభను విజయవంతం చేసేందుకు తమ వంతు 
కృషి చేస్తామని, ఇప్పటి నుంచే ప్రణాళికాబద్ధం -
గా ముందుకు వెళ్ళేందుకు సిద్ధమని కేసీఆర్ కు 
హామీ ఇచ్చారు. ఇక, ఈ సిల్వర్ జూబ్లీ సభలో 
కేసీఆర్ కీలక ప్రకటన చేసే అవకాశం ఉందని 
పార్టీ వర్గా లు చెబుతున్నాయి. రాష్ట్ర రాజకీయా-
ల్లో  కొత్త మలుపుకు నాంది పలికేలా ఈ సభ 
నిలిచిపోతుందని బీఆర్ఎస్ శ్రేణులు నమ్ముతు -
న్నాయి.

ఇక మేం ఢిల్లీకి రాబోం.. 
మోడీనే మా గల్లీకి రావాలె

మొదటిపేజి తరువాయి 
రాహుల్ గాంధీ అన్నారు. రాహుల్ జోడో 

యాత్రలో బలహీన వర్గా లు తమ జనాభా లెక్క 
గురించి అడిగారు.. జనగణన తో పాటూ కుల గణన 
జరగాలని కాంగ్రెస్ విధాన పరమైన నిర్ణయం తీసు -
కుందని రేవంత్ రెడ్డి వెల్లడించారు.

ఇక, తెలంగాణలో కాంగ్రెస్ పార్టీ అధికారంలోకి 
వచ్చిన వెంటనే కుల గణన చేస్తామని రాహుల్ గాంధీ 
ప్రకటించారు అని సీఎం రేవంత్ రెడ్డి తెలిపారు. 
రాహుల్ ఇచ్చిన మాటను నిలబెట్టే బాధ్యత ప్రతి 
కాంగ్రెస్ కార్యకర్తపై ఉంది.. నేను ఏ సామాజిక వర్గ-
మైన, ఎటువంటి వంటి ఒత్తిడి ఉన్నా.. అధికారంలోకి 
వచ్చిన 100 రోజుల్లో నే దీనిపై తీర్మానం చేశాం.. బీసీ 
గణన మొదలు పెట్టాం .. ఫిబ్రవరి 4వ తేదీని సోషల్ 
జస్టిస్ డే గా నిర్ణయించామన్నారు. ఇక, భారతీయ 

జనతా పార్టీ బలహీన వర్గా లకు వ్యతిరేకం.. మండల 
కమిషన్ కు వ్యతిరేకంగా కుట్ర చేసింది బీజేపీ అని 
ఆరోపించారు. చిత్తశుద్ధి ఉండాలి, చెయ్యాలనే 
సంకల్పం ఉండాలని ముఖ్యమంత్రి రేవంత్ పేర్కొ-
న్నారు.
బీజేపీ కమండల్ యాత్ర

దామాషా ప్రకారం నిధులు, నియామకాలు, 
చేపట్టా లని నిర్ణయం తీసుకున్నామని పేర్కొన్నారు. 
బలహీనవర్గా ల లెక్క తేల్చాలని మొరార్జీ దేశయ్ 
మండలి కమిషన్ ఏర్పాటు చేశారని గుర్తు చేశారు. 
52 శాతం బలహీనవర్గా లకు 27 శాతం రిజర్వేషన్లు  
ఇవ్వాలని మండలి కమిషన్ ఆనాడే చెప్పిందన్నారు. 
అయితే, బీజేపీ కుట్ర చేసి మండలి కమిషన్‌కు వ్యతిరే-
కంగా కమండల్ యాత్ర చేపట్టిందని గుర్తు చేశారు. 
బీసీల గొంత వినిపించేందుకే ఢిల్లీలో ఈ కార్యక్రమం 

ఏర్పాటు చేశామని అన్నారు. అసైన్డ్ చట్ట ద్వారా భూ-
స్వాముల స్థలాలను ఎస్సీ, ఎస్టీ, బీసీలకు కాంగ్రెస్ 
ఇచ్చిందన్నారు. బీసీలను బలపరిచే ఆలోచనకు బీజేపీ  
పూర్తి వ్యతిరేకమని అన్నారు.
ధర్మయుద్ధం చేస్తాం ..

బీసీల లెక్కలు తేల్చాల్సి వస్తుందని 2021లో 
జనాభా లెక్కలను వాయిదా వేశారని ఆరోపించారు. 
దేశంలోనే తొలిసారి తెలంగాణలో బలహీనవర్గా ల 
లెక్క 56.36 శాతంగా తేల్చామని అన్నారు. బీజేపీ 
అధికారంలో ఉన్న ఏ రాష్ట్రంలో కులగణన చేయలే-
దని సెటైర్లు  వేశారు. రిజర్వేషన్లు  పెంచడం కేంద్ర 
పరిధిలోని అంశమని.. ఆ విషయంపై బీజేపీ నేతలు 
స్పందించడం లేదని అన్నారు. అందుకే తాము ఢిల్లీలో 
ధర్నా చేపట్టాల్ సి వచ్చిందన్నారు. తమకు రిజర్వేషన్లు  
పెంచుకునేందుకు అనుతిస్తే.. 10 లక్షల మందితో 

సభ పెట్టి మోడీని సన్మానిస్తామని కామెంట్ చేశారు. 
దేశంలో రిజర్వేషన్లు  పెంచుతారో లేదో ప్రధాని ఇష్టమ-
ని.. కానీ, తెలంగాణ రిజర్వేషన్లు  పెంచుకునేందుకు 
అవకాశం ఇవ్వాలని విజ్ఞప్తి చేశారు. బీసీ రిజర్వేషన్ల 
కోసమే ఢిల్లీకి వచ్చామని.. అయితే, ఈ విషయంపై 
ఇక ఢిల్లీకి రాబోమని అన్నారు. గల్లీలోనే పోరాటం చే-
స్తామని అన్నారు. 10 లక్షల మందితో పరేడ్ గ్రౌండ్‌లో 
ధర్మయుద్ధం చేస్తామని సీఎం రేవంత్ రెడ్డి తెలిపారు.

చెట్లు  పెరిగితే అడివైతదా..?
	 ఆ భూమిపై విపక్షాలు దుష్ప్రచారం 

చేస్తు న్నాయ్.. 
	 హెచ్ సీయూ భూముల వివాదంపై 

స్పందించిన మంత్రి జూపల్లి..
	 హెచ్ సీయూలో ఒక్క ఇంచు భూమి 

కూడా తీసుకోలేదని వెల్లడి..
	 20 ఏళ్ల  నుంచి పడావుగా ఉన్న 

భూమిలో చెట్లు  పెరిగితే అడవి 
అయిపోతుందా?: మంత్రి జూపల్లి

హైదరాబాద్ ఏప్రిల్ 02(సిద్దిపేట పవర్​): 

హైదరాబాద్ సెంట్రల్ యూనివర్సిటీ భూముల 
వివాదంపై మంత్రి జూపల్లి కృష్ణా రావు స్పందించా-
రు. ఈ సందర్భంగా ఆయన మాట్లా డుతూ.. హెచ్ 
సీయూలో ఒక్క ఇంచు భూమి కూడా తీసుకోలేదు 
అని తేల్చి చెప్పారు. అయితే, ఒక ప్రైవేట్ కంపెనీకి 

భూమి పోకుండా కాంగ్రెస్ ప్రభుత్వం కాపాడింది అని 
పేర్కొన్నారు. ప్రైవేట్ కంపెనీకి 400 ఎకరాలు వెళ్తే 
బీజేపీ, బీఆర్ఎస్ నాయకులకు ఇబ్బంది అనిపించ-
లేదు అన్నారు. ఇక, హెచ్ సీయూలో చెట్లు  పెరిగితే 
అడవి అయిపోతుందా? అని ప్రశ్నించారు. ఇక, 20 
సంవత్సరాల నుంచి పడావుగా ఉన్న భూమిలో చెట్లు  
పెరుగుతాయి కదా అని మంత్రి జూపల్లి తెలిపారు. 
ఇక, హెచ్ సీయూ పులులు, జింకలను ఇబ్బంది 
పెడుతున్నారని బీజేపీ, బీఆర్ఎస్ నాయకులు తపన 
పడుతున్నారు అని మంత్రి జూపల్లి కృష్ణా రావు పేర్కొ -
న్నారు. ఇక్కడ భూమి తీసుకున్నందుకు మరో చోట 
భూమిని యూనివర్సిటీకి ఇచ్చారని తెలిపారు. 400 
ఎకరాల భూమి వెనక పాత్రధారులు, సూత్రధారులు 
ఉన్నారు.. బీఆర్ఎస్, బీజేపీ నాయకులు విద్యార్థు లను 
రెచ్చగొట్టే ప్రయత్నం చేస్తున్నారు అని ఆయన ఆరో-
పించారు.

ఫిరాయింపు ఎమ్మెల్యేలకు షాక్
	 న్యాయసభలో కీలక వాదనలు, కోర్టు  

కీలక వ్యాఖ్యలు
	స్పీ కర్ నిర్ణయంపై కోర్టు  సందేహాలు
	నా లుగేళ్లు  స్పీకర్‌ చర్యలు 

తీసుకోకపోయినా కోర్టు లు చూస్తూ  
ఉండాలా?

	 నిర్ణయం తీసుకోవాలని స్పీకర్‌కు 
చెప్పలేమా అంటూ వ్యాఖ్యలు

హైదరాబాద్ ఏప్రిల్ 02(సిద్దిపేట పవర్​): 

పార్టీ ఫిరాయింపులు చేసిన బీఆర్ఎస్ ఎమ్మెల్యేల 
వ్యవహారంపై బుధవారం సుప్రీం కోర్టులో  విచారణ 
జరిగింది. ఈ విచారణలో భాగంగా సుప్రీం కోర్టు  
కీలక వ్యాఖ్యలు చేసింది. ఎమ్మెల్యేల అనర్హతపై నా-
లుగేళ్లు  స్పీకర్‌ చర్యలు తీసుకోకపోయినా కోర్టు లు 
చూస్తూ ఉండాల్సిందేనా అని సుప్రీంకోర్టు  ప్రశ్నిం-
చింది. కోర్టు లు రాజ్యాంగ పరిరక్షకులుగా వ్యవ -
హరిస్తాయని జస్టిస్‌ బీఆర్‌ గవాయ్‌ పేర్కొన్నారు. 
తెలంగాణ స్పీకర్‌ తరఫున సీనియర్‌ న్యాయవాది 
ముకుల్‌ రోహత్గీ వాదనలు వినిపించారు. హైకోర్టు  
ఆదేశాలు ఇచ్చినా తగిన చర్యలు తీసుకోలేదని 
సుప్రీంకోర్టులో  ఇటీవల బీఆర్ఎస్ నేతలు పిటిషన్‌ 
దాఖలు చేశారు. ఆ పార్టీ కార్యనిర్వాహక అధ్యక్షుడు 
కేటీఆర్‌, ఎమ్మెల్యే పాడి కౌశిక్‌రెడ్డి దాఖలు చేసిన పిటి-
షన్‌పై గత వారం వాదనలు ముగిశాయి. తాజాగా 
స్పీకర్‌ తరఫున రోహత్గీ వాదనలు వినిపిస్తూ పలు 
అంశాలను కోర్టు  దృష్టికి తీసుకెళ్లా రు. ‘‘స్పీకర్‌కు 
రాజ్యాంగం కల్పించిన విశేషాధికారాలను కోర్టు లు 
హరించలేవు. ఒకసారి ఆయన నిర్ణయం తీసుకు -
న్నాకే జ్యుడిషియల్‌ సమీక్షకు అవకాశముంటుంది. 
స్పీకర్‌ కాలపరిమితితో నిర్ణయం తీసుకోవాలని కోర్టు  
చెప్పడం భావ్యం కాదు. ఒకవేళ సూచనలు చేస్తే స్వీ-

కరించాలా? లేదా? అనేది స్పీకర్‌ నిర్ణయమే. ఒక 
రాజ్యాంగ వ్యవస్థపై మరో రాజ్యాంగ వ్యవస్థ పెత్తనం 
చేయలేదు’’ అని ముకుల్‌ రోహత్గీ వాదించారు.  
అనంతరం జస్టిస్‌ బీఆర్‌ గవాయ్‌ స్పందిస్తూ సరైన 
సమయంలో నిర్ణయం తీసుకోవాలని స్పీకర్‌కు చెప్ప-
లేమా? ఆయనకు విజ్ఞప్తి చేయడమో.. ఆదేశించడమో 
చేయలేమా అని ప్రశ్నించారు. అనంతరం రోహత్గీ 
స్పందిస్తూ ఎమ్మెల్యేలపై చర్యలు తీసుకోవాలని స్పీక-
ర్‌కు ఫిర్యాదు చేసిన వారంలోనే పిటిషన్‌ వేశారన్నా-
రు. ఒకదాని తర్వాత మరొక రిట్‌ పిటిషన్లు  దాఖలు 
చేస్తూ వచ్చారని.. కనీసం ఆలోచించే అవకాశం 
కూడా లేకుండా పిటిషన్లు  వేశారని కోర్టు  దృష్టికి తీ -
సుకొచ్చారు.  ముకుల్‌ రోహత్గీ వాదనల్లో  జస్టిస్‌ బీఆర్‌ 
గవాయ్‌ జోక్యం చేసుకున్నారు. కోర్టు లు రాజ్యాంగ 
పరిరక్షకులుగా వ్యవహరిస్తాయని చెప్పారు. నాలు-
గేళ్లు  స్పీకర్‌ చర్యలు తీసుకోకపోతే కోర్టు లు చూస్తూ 
ఉండాల్సిందేనా? అని ప్రశ్నించారు. ఫిరాయింపుపై 
పిటిషనర్ల ఇష్టా నుసారం స్పీకర్‌ వ్యవహరించలేరని 
రోహత్గీ అన్నారు. ‘‘2024 మార్చి 18న పిటిషనర్లు  
స్పీకర్‌కు ఫిర్యాదు చేశారు. 2025 జనవరి 16న 10 
మంది ఎమ్మెల్యేలకు నోటీసులు జారీ చేశారు. స్పీకర్‌ 
తన విధులు నిర్వర్తిస్తున్నారు’’ అని కోర్టుకు  తెలిపారు.

'ఆనాటి ఎమర్జెన్సీ కాలాన్ని గుర్తు చేస్తు న్నారు'
	 హెచ్సీయూలో ప్రొఫెసర్లు , 

విద్యార్థు లపై పోలీసుల లాఠీచార్జ్
	 ఖండించిన మాజీ మంత్రి హరీశ్ 

రావు
హైదరాబాద్ ఏప్రిల్ 02(సిద్దిపేట పవర్​): 

హైద‌రాబాద్ సెంట్ర‌ల్ యూనివ‌ర్సిటీలో 
గత కొన్ని ఉద్రిక్త పరిస్థితులు కనిపిస్తున్నా-
యి. కంచె గచ్చిబౌలిలోని 400 ఎకరాలను 
అమ్ముకోవాలని చూస్తున్న కాంగ్రెస్ ప్రభుత్వం 
చర్యలకు వ్యతిరేకంగా విద్యార్థి సంఘాలు 
భగ్గు మన్నాయి. బుధ‌వారం ఉద‌యం శాంతి-

యుతంగా నిర‌స‌న చేప‌ట్టిన ప్రొఫెస‌ర్లు , విద్యా-
ర్థు ల‌పై పోలీసులు లాఠీఛార్జ్ చేయ‌డాన్ని మాజీ 
మంత్రి, సిద్దిపేట ఎమ్మెల్యే హ‌రీశ్‌రావు తీవ్రంగా 
ఖండించారు. ఇందిరమ్మ కాలం నాటి ఎమర్జెన్సీ-
ని రేవంత్ రెడ్డి సోకాల్డ్ ప్ర‌జాపాల‌న‌ తలపిస్తుం-
ద‌ని హ‌రీశ్‌రావు ధ్వ‌జ‌మెత్తారు. హెచ్‌సీయూ 
విద్యార్థు లు, వారికి మద్దతుగా నిలిచిన 
ప్రొఫెసర్లపై లాఠీ ఛార్జ్ చేయడాన్ని తీవ్రంగా 
ఖండిస్తున్నాం అని హ‌రీశ్‌రావు పేర్కొన్నారు. 
పచ్చని అడవిని నాశనం చేయొద్దని శాంతియు -
తంగా నిరసనకు దిగిన విద్యార్థు లపై పోలీసుల 
లాఠీచార్జ్ చేయ‌డం స‌రికాద‌న్నారు.

రాహుల్ గాంధీకి హెచ్ సీయూ కనిపించడం లేదా 
	 హెచ్‌సీయూ భూముల వేలాన్ని 

వ్యతిరేకిస్తూ  ఢిల్లీలో బీజేపీ ఎంపీలు,
	 ఎమ్మెల్యేలు ధర్నా 

ప్రభుత్వ భూముల అమ్మకం ఆపాలని 
డిమాండ్హె

	 చ్ సీయూ భూముల అమ్మకం.. 
పర్యావరణ పరిరక్షణలో ఆందోళన

హైదరాబాద్ ఏప్రిల్ 02(సిద్దిపేట పవర్​): 

ఢిల్లీ లోని తెలంగాణ భవన్ లో బీజేపీ ఎంపీలు, 
ఎమ్మెల్యేల ధర్నా నిర్వహించారు. హెచ్ సీయూ 
భూముల వేలాన్ని వ్యతిరేకిస్తూ ధర్నా చేపట్టా రు. 
హెచ్ సీయూ భూముల వేలాన్ని ప్రభుత్వం ఉపసం-
హరించుకోవాలని, ఎకరా భూమి 80 – 100 కోట్ల 
రూపాయలు ఉందన్నారు బీజేపీ ఎంపీలు. విద్యా-
ర్దు లు ఉద్యమాలు చేస్తుంటే పోలీసులను ఉసి గోల్పి 
జైళ్ళ పాలు చేస్తుందని, విశ్వ విద్యాలయ భూమిని 
నాశనం చేస్తూ పర్యావరణానికి నష్టం కలగజేస్తున్నా -
రని బీజేపీ ఎంపీలు వ్యాఖ్యానించారు.

ఎంపీ రఘునందన్ రావు మాట్లా డుతూ.. హె-
చ్‌సీయూకి ఇందిరమ్మ ఇచ్చిన 2400 ఎకరాల 
భూమిలో 400 ఎకరాల భూమిని రేవంత్ రెడ్డికి 
అమ్ముకునే హక్కు ఎక్కడిదని ప్రశ్నించారు. 
హైడ్రా పేరుతో పర్యావరణాన్ని కాపాడుతామని 
హెచ్‌సీయూ భూముల విషయంలో పర్యావరణానికి 
నష్టం చేస్తున్నారని, పర్యావరణ పరిరక్షణ కు ఎన్జీటి 
లో పిటిషన్ వేస్తామన్నారు. హైకోర్టు  లో పిల్ పై 
విచారణ జరగబోతుందని, రాహుల్ గాంధీకి హెచ్ 
సీయూ కనిపించడం లేదా అని ఆయన మండిపడ్డా -

రు. జంతర్ మంతర్ లో ధర్నా ముగిసిన తరువాత 
రాహుల్ గాంధీ హెచ్‌సీయూకి రావాలన్నారు. 
2024లో ప్రైవేట్ వ్యక్తుల భూములు ఇవ్వడాన్ని వ్య-
తిరేకిస్తూ కోర్టు  తీర్పు ఇచ్చిందని, భూముల అమ్మకా-
న్ని ఆపేందుకు పోరాడుతామని రఘునందర్‌ రావు 
తెలిపారు. 

కొండా విశ్వేశ్వర్ రెడ్డి మాట్లా డుతూ.. ధనిక 
రాష్ట్రా న్ని అప్పుల రాష్ట్రం చేశారని బీఆర్‌ఎస్‌ను 
కాంగ్రెస్ విమర్శించి, ఇప్పుడు భూములు అమ్ముతూ 
అదే తప్పు చేస్తున్నారని, విశ్వవిద్యాలయ భూములు 
అమ్ముతూ పర్యావరణానిక నష్టం చేస్తున్నారన్నారు. 
విద్యార్ధు లపై కేసులు తొలగించాలని, కేంద్రమంత్రి 
ధర్మేంద్ర ప్రధాన్, భూపేంద్ర యాదవ్ ను కలిసి పరి-
స్థితి వివరించామని ఆయన పేర్కొన్నారు. ప్రభుత్వ 
భూమి అయితే ఏదైనా చేయొచ్చా అని ఆయన 
వ్యాఖ్యానించారు. భూముల వేలాన్ని ఆపుతామని, 
అవసరమైతే కోర్టుకు  వెళతామని ఆయన తెలిపారు.

ఈటల రాజేందర్ మాట్లా డుతూ.. హెచ్‌సీయూ 
భూముల వేలాన్ని ప్రభుత్వం ఉపసంహరించుకోవా -
లని డిమాండ్‌ చేశారు. ఎకరా భూమి 80 – 100 
కోట్ల రూపాయలు ఉందని, విద్యార్దు లు ఉద్యమాలు 
చేస్తుంటే పోలీసులను ఉసి గోల్పి జైళ్ళ పాలు చేస్తుంద-
న్నారు ఈటల రాజేందర్‌. విశ్వ విద్యాలయ భూమిని 
నాశనం చేస్తూ పర్యావరణానీకి నష్టం కలగజేస్తున్నా -
రని, ఆర్ధిక ఇబ్బందులు ఉన్నాయని రియల్ ఎస్టేట్ 
చేస్తున్నారని, భూములను అమ్మితే ఊరుకోం ఖబ -
డ్దా ర్ అని ఆయన వ్యాఖ్యానించారు. విద్యార్ధు లకు 
అండగా బీజేపీ ఉంటుందని, విద్యార్ధు ల పై పెట్టిన 
కేసులు ఎత్తివేయాలని వారు డిమాండ్‌ చేశారు.

కాసుల కక్కుర్తితో హెచ్ సీయూ 
విద్యార్థు ల జీవితాలతో చెలగాటం ఆడొద్దు

	 హెచ్ సీయూ భూముల కోసం 
పోరాడుతున్న విద్యార్థు ల అరెస్టు లను 
ఖండిస్తు న్నాం..

	 ఉద్యమంలో పాల్గొ నే విద్యార్థు లను 
పెయిడ్ బ్యాచ్ అని పిలవడం 
దారుణం..

	 ఈ భూముల విషయంలో కాంగ్రెస్- 
బీజేపీ ఒక్కటే అనేది బయటపడింది: 
జగదీశ్ రెడ్డి

హైదరాబాద్ ఏప్రిల్ 02(సిద్దిపేట పవర్​): 

హైదరాబాద్ సెంట్రల్ యూనివర్సిటీ భూముల 
వివాదంపై బీఆర్ఎస్ నేత, మాజీ మంత్రి జగదీశ్ 
రెడ్డి స్పందించారు. ఈ సందర్భంగా ఆయన మాట్లా -
డుతూ.. సెంట్రల్ యూనివర్సిటీ భూముల కోసం పో-
రాడుతున్న విద్యార్థు లను అరెస్ట్ చేయడాన్ని ఖండిస్తు-
న్నాం అన్నారు. ఈ ఉద్యమంలో పాల్గొ నే విద్యార్థు లని 
పెయిడ్ బ్యాచ్ అంటూ పిలవడం దారుణం అని పేర్కొ -
న్నారు. పేమెంట్లతో పదవులు తెచ్చుకున్న మీరు విద్యా -
ర్థు ల గురించి మాట్లా డే అర్హత లేదు అని తేల్చి చెప్పారు. 
హైదరాబాద్ సెంట్రల్ యూనివర్సిటీ భూముల 
వేలం ఆపండి అని కాంగ్రెస్ ఎంపీ కార్తి చిదంబరం 
మాట్లా డారు.. ఈయన కూడా పేమెంట్ లు తీసుకొని 

మాట్లా డారా అని జగదీశ్ రెడ్డి ప్రశ్నించారు. 
ఇక, భారతీయ జనతా పార్టీకి చిత్తశుద్ధి ఉంటే.. ఒక్క 
నిమిషంలో పోలీసులను బయటకు పంపొచ్చు అని 
మాజీ మంత్రి జగదీశ్ రెడ్డి తెలిపారు. కానీ, బీజేపీ 
మొసలి కన్నీరు కారుస్తుంది.. బీజేపీ- కాంగ్రెస్ పార్టీలు 
ఒక్కటేనని ఈ విషయంలో బయట పడింది అని ఆరో-
పించారు. డ్రోన్ కెమెరాలు ఎగరేస్తే 500 రూపాయల 
ఫైన్ వేయొచ్చు అని సీఎం అన్నారు.. కానీ, ఇప్పుడు 
డ్రోన్ లు ఎగుర వేశారని విద్యార్థు లను అరెస్ట్ చేశారు 
అని పేర్కొన్నారు.

ఫోన్‌ ట్యాపింగ్‌ కేసులో  
శ్రవణ్‌రావు.. అరెస్ట్‌  తప్పదా..?

	 ఫోన్‌ ట్యాపింగ్‌ కేసులో మరోసారి 
సిట్‌ముందుకి శ్రవణ్‌రావు

	 హాజరుకావాలంటూ  
నోటీసులు ఇచ్చిన సిట్‌

	 మూడు రోజుల క్రితం హాజరై 
అసంపూర్తిగా సమాధానాలు ఇచ్చిన 
శ్రవణ్‌రావు

హైదరాబాద్ ఏప్రిల్ 02(సిద్దిపేట పవర్​): 

ఫోన్ ట్యాపింగ్ కేసులో మీడియా సంస్థ 
యజమాని శ్రవణ్‌రావు బుధవారం మరోసారి 
స్పెషల్ ఇన్వెస్టిగేషన్ టీమ్ (SIT) ఎదుట హాజరు-
కానున్నారు. గత విచారణలో ఆయనను అడిగిన 
ప్రశ్నలకు తగిన సమాధానాలు ఇవ్వకపోవడంతో, 
అధికారులు ఆయనకు తిరిగి నోటీసులు పంపారు.

ఈ కేసులో ఇప్పటి వరకు అరెస్టయిన వారంతా 
పోలీసు అధికారులే కాగా, శ్రవణ్‌రావు మాత్రం 
ప్రైవేట్ వ్యక్తి. ఫోన్ ట్యాపింగ్ వ్యవహారంలో ఆయన 
జోక్యం చేసుకున్నారు? ఎస్‌ఐబీ, టాస్క్‌ఫోర్స్‌ అధికా -
రులతో ఆయనకు పరిచయం కల్పించినది ఎవరు? 
ఆయన కార్యాలయంలో హ్యాకింగ్ పరికరాలను 

ఏర్పాటు చేయడానికి ప్రణీత్‌రావు వెనుక కారణమే-
మిటి? ఈ వ్యవహారంలో ఎవరెంత మంది సంభా -
షణలను విన్నారు? దీని ద్వారా ఎవరైనా ఆర్థికంగా 
లబ్ధి పొందారా? అనే అంశాలపై అధికారులు స్పష్టత 
తీసుకురావాలని భావిస్తున్నారు.

కాంగ్రెస్, బీజేపీ నేతలు, రేవంత్ రెడ్డి అనుచ-
రుల ఫోన్ నంబర్లు  ట్యాపింగ్ టీంకు ఎందుకు 
అందించబడ్డాయి ? ఆ వివరాలను శ్రవణ్‌రావుకు 
అందించినది ఎవరు? గత ప్రభుత్వంలోని ముగ్గు రు 
మంత్రులకు ఆయన ఏ సమాచారాన్ని ఇచ్చారు? 
వంటి ప్రశ్నలపై SIT మరింత లోతుగా విచారణ 
జరుపుతోంది.

ఇప్పటికే అరెస్టయిన మాజీ డీఎస్పీ ప్రణీత్‌రావు, 
శ్రవణ్‌రావులను ముఖాముఖి విచారణకు సిద్ధమ -
వుతున్నారు. శ్రవణ్‌రావు తనకు ప్రణీత్‌రావుతో 
మాత్రమే పరిచయం ఉందని చెబుతున్నప్పటికీ, 
రాధాకిషన్‌రావు, భుజంగరావు, తిరుపతన్నలతో 
ఆయన జరిపిన ఫోన్ కాల్స్, వాట్సాప్ చాట్‌లను 
పోలీసులు పరిశీలిస్తున్నారు. ఈ నేపథ్యంలో వీరం -
దరినీ కూడా విచారణకు పిలవాలని అధికారులు 
నిర్ణయించినట్లు  సమాచారం.

సెక్రటేరియట్ ముట్ట డికి  
బీజేపీ మహిళా మోర్చా యత్నం
తెలంగాణ సచివాలయం వద్ద ఉద్రిక్తత 

హైదరాబాద్ ఏప్రిల్ 02(సిద్దిపేట పవర్​): 
తెలంగాణ రాష్ట్రంలో ఎక్కడ చూసిన నిర-

సనలు, అరెస్టు లతో ఉద్రిక్తత పరిస్థితులే కనిపి-
స్తున్నాయి. రాష్ట్రంలో మహిళపై జరుగుతున్న 
దాడులు, హైదరాబాద్ సెంట్రల్ యూనివర్సి-
టీలో జరుగుతున్న భూముల వ్యవహారాలకు 
వ్యతిరేకంగా బీజేపీ మహిళా మోర్చా సెక్రటేరి-
యట్ ముట్టడికి పిలుపునిచ్చింది. హెచ్సీయూ-
లో విద్యార్థు లపై  తెలంగాణ సచివాలయం వద్ద 

ఉద్రిక్తత నెలకొంది. సెక్రటేరియట్‌ ముట్టడికి 
యత్నించిన  భాజపా మహిళా మోర్చా నేతలను 
సౌత్‌ గేట్‌ వద్ద పోలీసులు అడ్డుకు న్నారు. దీంతో 
పోలీసులు, మహిళలకు మధ్య వాగ్వాదం చోటు-
చేసుకుంది. పోలీసులు మహిళలను అడ్డుకు ని 
స్థా నిక ఠాణాలకు తరలించారు. మహిళలపై 
జరుగుతున్న అత్యాచారాలు, సెంట్రల్‌ యూ-
నివర్సిటీ భూముల వ్యవహారాలకు వ్యతిరే -
కంగా అక్కడికి చేరుకున్న బీజేపీ నాయకులు 
నినాదాలు చేశారు.

హెచ్ సీయూ భూముల వేలంపై  
నేషనల్ గ్రీన్ ట్రిబ్యునల్లో  ఫిర్యాదు

హైదరాబాద్ ఏప్రిల్ 02(సిద్దిపేట పవర్​): 

హైదరాబాద్ సెంట్రల్ యూనివర్సిటీ 
భూముల వేలంపాటపై నేషనల్ గ్రీన్ ట్రిబ్యునల్ 
లో హైకోర్టు  న్యాయవాది కారుపోతుల రేవంత్ 
ఫిర్యాదు చేశారు. అయితే, గత కొంత కాలంగా 
తెలంగాణ రాష్ట్ర వ్యాప్తంగా సంచలనం రేపు-
తున్నటువంటి హెచ్ సీయూకి చెందిన 400 
ఎకరాల భూమిని కాంగ్రెస్ ప్రభుత్వం పారిశ్రా-
మిక అభివృద్ధి కోసమని వేలం పాట వేయడాన్ని 
యావత్ విద్యార్థులో కంతో పాటు పర్యావరణవే-
త్తలు తీవ్రంగా ఖండిస్తున్నారు. కానీ, తెలంగాణ 
సర్కార్ మాత్రం ఎలాంటి పునరాలోచన 
చేయకుండా మూరఖ్ంగా ముందుకు పోవడంతో 

చెనన్ై లోని నేషనల్ గ్రీన్ ట్రిబ్యునల్ లో హైదరా -
బాద్ కు చెందిన న్యాయవాది రేవంత్ కంప్లైంట్ 
చేశారు.

ప్రజా పాలన ముసుగులో  
లంబాడీలకు తీవ్ర అన్యాయం చేస్తు న్నారు 

	 సిద్దిపేట జిల్లా  గిరిజన సంక్షేమ 
సంఘం అధ్యక్షుడు భూక్య బిక్షపతి 
నాయక్ 

	 పోలీసుల ముందస్తు  అరెస్టు లపై 
మండిపడ్డ లంబాడి నాయకులు

సిద్దిపేట పవర్​ నంగునూరు సిద్దిపేట జిల్లా  
నంగునూరు మండలం జెపి తండా మాజీ 
సర్పంచ్ ముఖ్య బిక్షపతి నాయక్ ను రాజగో-
పాల్పేట పోలీసులు ముందస్తు అరెస్టు  చేశారు 
లంబాడి హక్కుల పోరాట సమితి పిలుపు 
మేరకు లంబాడీలకు మంత్రి పదవి ఇవ్వాలని 
సీఎం రేవంత్ రెడ్డి ఇల్లు  ముట్టడి వెళ్లకుండా 
గిరిజన సంఘం నాయకులను ముందస్తు అరెస్టు  
చేయడం కాంగ్రెస్ ప్రభుత్వం  పై మండిపడ్డా రు 
కాంగ్రెస్ ప్రభుత్వం లంబాడీలకు తీవ్ర అన్యా 
యం చేస్తూ లంబాడీల అస్తిత్వం ఆత్మగౌరవంతో 
చెలగాటమాడుతున్న రేవంత్ రెడ్డి ప్రభుత్వాన్ని 
త్వరలో బుద్ధి చెబుతామని హెచ్చరించారు 

తెలంగాణ రాష్ట్రంలో 56 లక్షల పైగా లంబాడి 
జనాభా ఉన్న ఇంతవరకు మంత్రివరగ్ంలో లం-
బాడీలకు స్థా నం కల్పించకపోవడం కాంగ్రెస్ ప్ర-
భుత్వం సిగ్గు చేటుగా ఉందని అన్నారు ముందస్తు 
అరెస్టు లతో అయ్యేదేం లేదు త్వరలో రాష్ట్ర మంత్రి-
వర్గ విస్తీరణ్ంలో లంబాడీల వర్గా నికి మంత్రి పదవి 
ఇవ్వకుంటే లంబాడీల తడాఖా చూపిస్తామని 
హెచ్చరించారు

భవన నిర్మాణ కార్మిక  
మహాసభను జయప్రదం చేయాలి 

భవన నిర్మాణ కార్మిక సంఘం రాష్ట్ర  
కార్యవర్గ సభ్యులు అందే అశోక్

సిద్దిపేట పవర్​ కొమురవెల్లి  2 ఏప్రిల్ భవన 
నిర్మాణ కార్మికుల సమస్యల పరి ష్కారం కోసం 
ఈనెల 3వ తేదీన సిద్దిపేట పట్టణంలోని శ్రామిక 
భవన్ లో జరిగే జిల్లా  మహాసభలను జయప్రదం 
చేయాలని టీ.ఎస్ బిల్డింగ్ అండ్ కన్స్ స్ట్రక్షన్ 
వర్కర్స్ యూనియన్ (ఏఐటీయూసీ) రాష్ట్ర 
కార్యవర్గ సభ్యులు అందె అశోక్ పిలుపునిచ్చా-
రు. బుధవారం మండలంలోని కొమురవేల్లి, 
ఐనాపూర్, రాంసాగర్ గ్రామాలలో విస్తృతంగా 
ప్రచారం నిర్వహించారు. అనంతరం కొముర-
వెల్లి మండల కేంద్రంలో జరిగిన సమావేశానికి 
ఆయన ముఖ్య అతిథిగా హాజరై మాట్లా డుతూ.. 
భవన నిర్మాణ గుర్తింపు కార్డు  కలిగిన ప్రతీ 
కార్మికుల పిల్లల వివాహానికి ప్రస్తుతం ఇస్తున్న 
రూ.30 వేలు కాకుండా కళ్యాణలక్ష్మి మాదిరిగా 
రూ. ఒక లక్ష ఇవ్వాలని డిమాండ్ చేశారు. సహజ 
మరణానికి రూ 5 లక్షల వరకు ఇవ్వాలన్నారు. 

కార్మికులకు శాపంగా మారిన తంబు విధానాన్ని 
రద్దు చేసి, సాంకేతిక లోపాలను సరిచేయాలని, 
తెలంగాణలోని 33 జిల్లా ల్లో  నిర్మాణ రంగంలో 
పనిచేస్తున్న లక్షలాదిమంది నిర్మాణ కార్మికు -
లైన తాపీ, ఇటుక, రాయి, కంకర సెంట్రింగ్ 
రాడ్, బెండింగ్, ప్లంబర్, ఎలక్ట్రిషన్, వడ్రంగి, 
కాంక్రీట్ మిక్సింగ్, పెయింటర్స్ మార్బుల్స్ 
తదితర పనులు చేసే లక్షలాదిమంది కార్మికు -
లందరినీ సంక్షేమ బోర్డు లో సభ్యులుగా నమోదు 
చేసి వారికి అన్ని విధాల సహాయ సహకారాలు 
అందించాలని 60 సంవత్సరాలు దాటిన ప్రతి 
కార్మికునికి పెన్షన్ తో పాటు అన్ని సదుపాయా-
లు కల్పించాలని ఆయన డిమాండ్ చేశారు. ఈ 
కార్యక్రమంలో ఏఐటీయూసీ కార్మిక సంఘం 
జిల్లా  నాయకులు కుడిక్యాల బాల్ మోహన్, 
జిల్లా  నాయకుడు ఈరి భూమయ్య, మల్లం 
అంజయ్య, బియ్య బాలరాజు, కొమ్ము కనకయ్య, 
గజ్జల సురేందర్, కొంక ఎల్లయ్య, తదితరులు 
పాల్గొన్నా రు.

మృతురాలి కుటుంబానికి   
BRRఫౌండేషన్ చైర్మన్ ఆర్థిక సహాయం   

సిద్దిపేట పవర్​ 2 ఏప్రిల్ కొమురవెల్లి మండ -
లంలోని గౌరయపల్లి గ్రామానికి చెందిన నల్ల 
రామవ్వ  గారు గత కొన్ని రోజులుగా అనారోగ్యం -
తో బాధపడుతూ మృతి చెందారు.   ఆర్థిక ఇబ్బం -
దుల్లో  ఉన్న ఆ కుటుంబాన్ని గుర్తించి మృతురాలి 
కుటుంబానికి BRR ఫౌండేషన్ చైర్మన్ బొంగు 
రాజేందర్ రెడ్డి గారు  5000 రూపాయల ఆర్థిక 
సహాయం అందజేశారు.అనంతరం BRR 

ఫౌండేషన్ చైర్మన్ బొంగు రాజేందర్ రెడ్డి మాట్లా -
డుతూ ఆపదలో ఉన్న కుటుంబానికి నా వంతుగా 
ఆర్థిక సహాయం అందించాను. ఆపదలో ఉన్న 
వారికి నా వంతు సహాయకారంగా సహాయం 
అందించడంలో ఎంతో ఆనందంగా ఉందని 
అన్నారు. ఈ కార్యక్రమంలో గౌరయపల్లికి 
చెందిన నరెడ్ల రఘురెడ్డి నిల చంద్రం దొంతరబో -
యిన బాబు తడూరి అశోక్ మాట్ల కిషన్ తదితరు-

డిసిసి అధ్యక్షుని తనయుని జన్మదిన వేడుకలు  
సిద్దిపేట పవర్​ కొమురవెల్లి 2  ఏప్రిల్  కొము-

రవెల్లి మండల కేంద్రoలో మండల అధ్యక్షుడు 
మహాదేవుని శ్రీనివాస్ గారి ఆదేశానుసారం, 
మండల కాంగ్రెస్ పార్టీ ఆధ్వర్యంలో జనగాం 
డిసిసి అధ్యక్షులు కొమ్మూరి ప్రతాప్ రెడ్డి గారి 
తనయుడు,యువ నాయకులు కొమ్మూరి రాకేష్ 
రెడ్డి గారి జన్మదినం సందర్భంగా కేక్ కట్ చేసి 
ఘనంగా జన్మదిన వేడుకలు జరుపుకోవడం 
జరిగింది. ఈ కార్యక్రమంలో మండల ఉపా-
ధ్యక్షులు కాయిత శ్రీనాథ్ రెడ్డి,మండల ప్రధాన 
కార్యదర్శి సానాది భాస్కర్, మండల ఆర్గనైజర్ 
జంగని రవి,మండల కార్యదర్శి పంజాల మల్లే -
శం,ఐనాపూర్ తాజా మాజీ సర్పంచ్ చెరుకు 

రమణారెడ్డి, దేవస్థా నం ధర్మకర్త వల్లా ద్రి అంజిరె-
డ్డి, మండల యూత్ కాంగ్రెస్ అధ్యక్షులు ఏర్పుల 
రాజు, మండల యూత్ కార్యదర్శి ఉప్పల వంశీ, 
కొమురవెల్లి గ్రామ శాఖ అధ్యక్షులు లింగంపల్లి 
కనకరాజు,రసూలాబాద్ గ్రామ శాఖ అధ్యక్షులు 
జనగాం శ్రీకాంత్,ఐనాపూర్ గ్రామ శాఖ అధ్య-
క్షులు మల్లం బాలయ్య,తపాస్పల్లి గ్రామ శాఖ 
అధ్యక్షులు పుట్ట నర్సింహులు, కాంగ్రెస్ సీనియర్ 
నాయకులు సార్ల లింగం, లింగంపల్లి సుధాకర్, 
బొచ్చు ఎల్లయ్య యాదవ్, కొమురవెల్లి గ్రామ 
యూత్ అధ్యక్షులు గుండా మహేష్, యేనిశేట్టి కిర -
ణ్,దువ్వల శ్రీనివాస్,దండురమేష్, నర్సింహులు, 
తదితరులు పాల్గొన్నా రు.

తొలి తెలుగు బహుజన చక్రవర్తి సర్వాయి పాపన్న
నంగునూరులో ఘనంగా సర్వాయి 
పాపన్న వర్ధంతి వేడుకలు 

సిద్దిపేట పవర్​ నంగునూరు: సర్దా ర్ సర్వాయి 
పాపన్న గౌడ్ తెలుగు తొలి బహుజన చక్రవర్తి అని 
గౌడ సంఘం నాయకులు పేర్కొన్నారు. సిద్దిపేట 
జిల్లా  నంగునూరు మండల కేంద్రంలో బుధవారం 
సర్దా ర్ సర్వాయి పాపన్న గౌడ్ వర్ధంతిని నిర్వహిం-
చారు.  సర్వాయి పాపన్న గౌడ్ విగ్రహానికి పూలమా-
లలు వేసి ఘన నివాళులర్పించారు. ఈ సందర్భం-
గా నంగునూరు గౌడ సంఘం అధ్యక్షుడు జాగీరు 
ఎల్లా  గౌడ్ ఆధ్వర్యంలో జరిగిన ఈ కార్యక్రమంలో 
నంగునూరు పీ ఏ సీ ఎస్ చైర్మన్ కోల రమేశ్,నల్ల 
పోచమ్మ దేవాలయ కమిటీ ఛైర్మన్ కోల మహేందర్ 
గౌడ్,  నాయకులు అనగోని పర్శరాములు గౌడ్, 
బూరుగు నర్సింలు గౌడ్, గోనెపల్లి సిద్దేశ్వర్ గౌడ్, 
ఉమాకర్ గౌడ్, శ్రీనివాస్ గౌడ్ తదితరులు మాట్లా -
డుతూ సర్వాయి పాపన్న గౌడ్ బహుజనుల కోసం 
బహుజన సామ్రాజ్యాన్ని నిర్మించడం కోసం ఎన్నో 
ఇబ్బందులు ఎదుర్కొన్నారని తెలిపారు. ప్రజల 
కోసం  సైన్యాన్ని తయారు చేశారన్నారు.  ప్రజలం-

దరికీ న్యాయం జరిగే వరకు పోరాటం చేయడమే 
కాక 21 కోటలు నిర్మించి, 30 ఏండ్లు  పాలించి తొలి 
తెలుగు బహుజన భారత మాత ముద్దు  బిడ్డ సర్దా ర్ 
సర్వాయి పాపన్న గౌడ్ అని నివాళులు అర్పించా-
రు. బహుజనులు అందరికీ తగిన  న్యాయం కోసం 
తన జీవితాన్ని అంకితం చేసి బహుజన చక్రవర్తిగా 

పొందారని తెలిపారు. ప్రపంచంలో అత్యంత కీర్తి ప్ర -
తిష్టలు కలిగిన బహుజన నాయకత్వం వహించిన 
సర్దా ర్ సర్వాయి పాపన్న గౌడ్ ఏడున్నర నెలలు గో-
ల్కొండను ఏలిన పోరాట యోధుడు అని కొనియాడా -
రు. సర్వాయి పాపన్న గౌడ్ ఆశయాల సాధన కోసం 
ఆయన అడుగు జాడల్లో  నడుస్తామని చెప్పారు.

యువ నాయకులు కొమ్మూరి రాకేశ్ 
రెడ్డి  గారి జన్మదిన ఉత్సవాలు  

సిద్దిపేట పవర్​ చేర్యాల 2  ఏప్రిల్  చేర్యాల లో 
టౌన్ కాంగ్రెస్ ,యూత్ కాంగ్రెస్ నాయకుల ఆధ్వ-
ర్యంలో కేక్ కట్ చేయడం జరిగింది. ఈ కార్యక్రమం -
లో టౌన్ కాంగ్రెస్ పార్టీ అధ్యక్షులు దాసరి శ్రీకాంత్ 
యూత్ కాంగ్రెస్ జిల్లా  జనరల్ సెక్రెటరీ అందే నాని 
బాబు యూత్ కాంగ్రెస్ అసెంబ్లీ ప్రెసిడెంట్ కర్క 
సంతోష్ రెడ్డి టౌన్ మండల సీనియర్ నాయకులు 
అందరూ పాల్గొన్నా రు.

మండల అధ్యక్షుడు కొమ్మురవి ఆధ్వర్యంలో 
కాంగ్రెస్ పార్టీలో చేరికలు

సిద్దిపేట పవర్​ చేర్యాల 2  ఏప్రిల్   చేర్యాల మండలం  రాంపురం గ్రామంలో 
నగామ డి సి సి అధ్యక్షులు కొమ్మూరి ప్రతాప్ రెడ్డి గారికి ఆదేశాల మేరకు  
కాంగ్రెస్  మండల అధ్యక్షులు ఆధ్వర్యంలో కాంగ్రెస్ పార్టీలో చేరిన B.R.S. 
నాయకులు కాంగ్రెస్ పార్టీ చేస్తున్న అభివృద్ధికి సంక్షేమ పథకాలకు ఆకర్షితులై 
కాంగ్రెస్ పార్టీలో చేరిన దొడ్డి వెంకటేష్ బండారి కనకయ్య బండ రాజు తదితరు-
లు పార్టీలో చేరడం జరిగింది ఈ కార్యక్రమంలో కాంగ్రెస్ పార్టీ మండల అధ్య-
క్షులు కొమ్ము రవి  రాంపురం గ్రామ శాఖ అధ్యక్షుడు రంగు తిరుపతి మండల 
నాయకులు రంగు శంకర్ గౌడ్ శవాల రాజయ్య మార్కెట్ డైరెక్టర్ కనకయ్య 
చేర్యాల మండల యూత్ అధ్యక్షులు భూమని బాలరాజు, వెంకటేష్, రాజు, 
సురేష్ ,కొమరయ్య,శంకర్ తదితరులు పాల్గొన్నా రు.

ఘనంగా పెండ్లి  వాకర్స్  
ఆరవ వార్షికోత్సవ సంబరాలు 

సిద్దిపేట పవర్​ సిద్దిపేట ఏప్రిల్ 
02: సిద్దిపేట ఫ్రెండ్లీ వాకర్స్ అసో -
సియేషన్ ఆరవ వార్షికోత్సవం 
సంబరాలు సంబరాన్ని అంటాయి. 
వార్షికోత్సవం... ఒక స్మరణీయ 
రోజు అని సిద్దిపేట ఫ్రెండ్లీ వాకర్స్ అసోసియేషన్ అధ్యక్షులు కుంభాల పద్మారెడ్డి 
అన్నారు.  సిద్దిపేటలో బుధవారం నిర్వహించిన ఆరవ వార్షికోత్సవ సమావేశం -
లో పాల్గొ ని వాకర్స్ సభ్యులకు శుభాకాంక్షలు తెలిపారు.అసోసియేషన్ ఆధ్వ-
ర్యంలో పలు సమాజ శ్రేయస్సు ఉపయోగపడే కార్యక్రమాలు నిర్వహించినట్లు  
తెలిపారు. రాబోయే రోజుల్లో  మరిన్ని కార్యక్రమాలు నిర్వహిస్తామని తెలిపారు. 
అనంతరం సభ్యులను శాలువాతో సన్మానం చేస్తూ,  వెండి కాయిన్లు  అందజేశా-
రు. అనంతరం గౌరవ సభ్యులు యాదగిరి గౌడ్ బొమ్మల యాదగిరి జైపాల్ రెడ్డి 
తదితరులు వాకర్ సభ్యులను ఉద్దేశించి మాట్లా డారు. సభ్యులందరూ కలిసి 
సామూహిక భోజనాలు చేశారు.

రైతుల సమస్యలను ప్రభుత్వం వెంటనే పరిష్కరించాలి...
	కాం గ్రెస్ ప్రభుత్వం రైతులకు ఇచ్చిన హామీలను 

నిలపెట్టు కోవాలి
	 రైతులకు సకాలంలో బ్యాంకు రుణాలు ఇవ్వాలి...
	 రైతుల  సమస్యలను పరిష్కారించాలని  

కోరుతూ జిల్లా  రైతు రక్షణ సమితి ఆధ్వర్యంలో  
ఏప్రిల్ 7 జిల్లా  కలెక్టర్  కార్యాలయం ముందు 
ధర్నా...

	 రైతు రక్షణ సమితి జిల్లా  అధ్యక్షులు  
మారెడ్డి రాంలింగా రెడ్డి

సిద్ధిపేట పవర్: రైతులు సకల సమస్యలతో ఇబ్బందు-
లు పడుతుంటే కాంగ్రెస్ ప్రభుత్వం పట్టించుకోకుండా 
నిర్లక్ష్యంగా వ్యవరిస్తుంది అని రైతు రక్షణ సమితి జిల్లా  
అధ్యక్షులు మారెడ్డి రాం లింగా రెడ్డి ఆరోపించారు. 
 సిద్దిపేట ప్రెస్ క్లబ్ లో విలేకరుల సమావేశంలో ఆయన మాట్లా -
డుతు కాంగ్రెస్ పార్టీ 2023 డిసెంబర్ లో జరిగిన శాసన సభ 
ఎన్నికల్లో  రైతులకు ఇచ్చిన హామీలను పూర్తి స్థా యిలో నిలపె-

ట్టు కోలేదు అన్నారు.    కాంగ్రెస్ ప్రభుత్వం రైతులకు రుణ మాపి 
చేసి ఆదుకుంటామని గొప్పలు చెప్పుకుంటాం అని ప్రచారం 
చేసుకోవడం తప్ప ఆచరణలో మాత్రం లో చూపించడం లేదు. 
 రైతు భరోసా కోసం రైతుంగం ఎదురుచేస్తున్నారు. అయినా ప్రభుత్వ-
నికి కనపడలేదు అని పేర్కొన్నారు. జిల్లా  లో వరి కోతలు ప్రారంభం 
కావస్తుంది  రైతులు కస్టపడి పండించి పంటకు గిట్టు బాటు ధర కల్పిం-
చేందుకు ప్రభుత్వం వెంటనే జిల్లా  లో ధాన్యం కొనుగోలు  సేంటర్స్ 
లను ప్రారంభించి రైతులను ఆదుకోవాలని రైతు రక్షణ సమితి 
ప్రభుత్వనికి విజ్ఞప్తి చేస్తుంది.   కాంగ్రెస్ ప్రభుత్వం ఎన్నికలో ఇచ్చిన 
హామీలను  నెరవేర్చలని కోరుతూ ఈ నెల ఏప్రిల్ 7 సోమవారం 
రోజున జిల్లా  కలెక్టర్ కార్యాలయం ముందు నీరసన తెలుపుతూ జిల్లా  
కలెక్టర్ కు వినతిపత్రం ఇవ్వడం జరుగుతుందని తెలిపారు. ఈ  విలేక-
రుల సమావేశం లో జిల్లా   ప్రధాన కార్యదర్శి పన్యాల విష్ణు  వర్ధన్ రెడ్డి, 
జిల్లా  ఉపాధ్యక్షులు అయిలేని మల్లికార్జున రెడ్డి, నాయకులు సామల 
రాజేశం మోతుకుల  లక్ష్మన్,  యాదం రావు ,  తిరుపతి రెడ్డి , కొలన్ పాక  
భూపాతి రెడ్డి, పోతుగంటి వెంకట్, రాం రెడ్డి, మోహన్ రెడ్డి తదితరులు 
పాల్గొన్నా రు.

సిద్ది పేట కమిషనరేట్ కమ్యూనికేషన్ ఇన్స్పెక్టర్ 
(సీఐ)గా పదవీ బాధ్యతలు జె. శ్యాంసుందర్

సిద్దిపేట పవర్​ సిద్దిపేట ఏప్రిల్ 02: సిద్దిపేట కమిషనరేట్ కమ్యూనికేషన్ 
ఇన్స్పెక్టర్ గా పదవీ బాధ్యతలు చేపట్టిన జె. శ్యాంసుందర్, ఈరోజు మర్యాదపూ -
ర్వకంగా  కమిషనర్ డాక్టర్ బి. అనురాధ,  గారిని కలసి పూల మొక్కను అం-
దజేశారు. ఈ సందర్భంగా  అభినందించి కమ్యూనికేషన్ వ్యవస్థను మరింత 
మెరుగుపరచాలని సూచించారు.

హెచ్.సీ.యూ విద్యార్థు లపై లాఠీచార్జిని ఖండిస్తూ  రేవంత్ రెడ్డి  దిష్టి బొమ్మ దగ్ధం.!
విద్యార్థు ల పైన మోపిన అక్రమ 
కేసులను వెనక్కి తీసుకోవాలి..!!

సిద్దిపేట పవర్​  హైదరాబాద్ సెంట్రల్ యూనివర్సిటీ 
భూముల పరిరక్షణ కోసం ఉద్యమిస్తున్న విద్యార్థు ల పై 
ఈరోజు పోలీసులు చేసిన లాఠీచార్జిని ఖండిస్తూ సిద్దిపేట 
జిల్లా  కేంద్రంలోని ఉస్మానియా యూనివర్సిటీ సబ్ క్యాంపస్ 
లో పీ.డీ.ఎస్.యు,ఎస్ఎఫ్ఐ సంఘాల ఆధ్వర్యంలో రాష్ట్ర 
ముఖ్యమంత్రి రేవంత్ రెడ్డి దిష్టిబొమ్మ దగ్ధం చేశారు.  
ఈ సందర్భంగా పీ.డీ.ఎస్.యు రాష్ట్ర అధ్యక్షుడు ఎస్.వి.శ్రీ-
కాంత్ ,ఎస్ఎఫ్ఐ రాష్ట్ర సహాయ కార్యదర్శి దాసరి ప్రశాంత్ 
మాట్లా డుతూ హైదరాబాద్ సెంట్రల్ యూనివర్సిటీ పరిధిలో 
ఉన్న 400 ఎకరాల భూమిని కాంగ్రెస్ ప్రభుత్వం కార్పొరేట్ 
పెట్టు బడిదారులకు వేలం వేయడాన్ని ఖండిస్తున్నట్లు  తెలిపారు. 
యూనివర్సిటీలో జీవవైవిద్యం గల అడవి ఉందని,దీనిలో వివిధ 
రకాల పక్షులు, జింకలు, కుందేల్ల లాంటి వన్య ప్రాణులు అనేకం 
ఉన్నాయని , జీవవైవిద్యం గల ఈ అడవిని విధ్వంసం చేయడా-

నికి రేవంత్ ప్రభుత్వం పూకుంటుందని మండిపడ్డా రు. ప్రభుత్వ 
చర్యను వ్యతిరేకిస్తూ గత నాలుగు రోజుల నుండి హెచ్సీయూ 
విద్యార్థు లు ఆందోళన చేస్తుంటే ఈరోజు వారిపై రాష్ట్ర ప్రభుత్వం  
పోలీసులను ఉపయోగించి తీవ్రమైన లాఠీచార్జ్ జరిపిందని, 
భూములను కాపాడాలని కోరుతున్న వారందరి పైన అక్రమ 
కేసులు నమోదు చేస్తున్నారని ఆవేదన వ్యక్తం చేశారు. రేవంత్ 
రెడ్డి ప్రభుత్వం ప్రకటించిన ఏడవ గ్యారంటీ ప్రజాస్వామిక పాలన 
అంటే ఇదేనా అని ప్రశ్నించారు. తక్షణమే విద్యార్థు ల పైన మోపిన 
అక్రమ కేసులను వెనక్కి తీసుకోవాలని ,యూనివర్సిటీకి చెందిన 
400 ఎకరాల భూములను కాపాడాలని డిమాండ్ చేశారు. 
లేని పక్షంలో రాష్ట్రవ్యాప్తంగా విద్యార్థి ఉద్యమాలను ఉదృతం 
చేస్తామని హెచ్చరించారు. ఈ కార్యక్రమంలో ఎస్ఎఫ్ఐ జిల్లా  
అధ్యక్షుడు బత్తుల అభిషేక్ భాను, పీ.డీ.ఎస్.యూ జిల్లా  ప్రధాన 
కార్యదర్శి గ్యార గణేష్ మరియు నాయకులు శివకుమార్, 
నరేష్ ,శివ, అభి, శ్రీకాంత్, చంద్రశేఖర్, అనిల్, శివ తదితరులు  
పాల్గొన్నా రు.

బీసీలరా కదలిరండి ఐక్యమత్యం గా పోరాడండి  
రాజ్యాధికారాన్ని సాధించుకోండి  
బీసీ సంక్షేమ సమితి  వ్యవస్థా పక అధ్యక్షుడు
కొండపాక కనకయ్య.

సిద్దిపేట పవర్:బీసీల ఉద్యమం ఉధృతం కావాలంటే బీసీల్లో  
ఉన్న బీసీ సంఘాలన్నీ ఒకటై తెలంగాణ ఉద్యమంలో అన్ని 
రాజకీయ పార్టీలు ఎలాగైతే ఒకటైనయో ఈరోజు బీసీ ఎస్సీ 
ఎస్టీ సామాజిక వర్గా ల అభ్యున్నతకు రాజకీయంగా ఆర్థికంగా 
ఉద్యోగ పరంగా మనకు అన్ని విధాల ప్రజలు మనము కలిసి ఒక 
తా టి  ఫై రేపు రాబోయే స్థా నిక సంస్థల ఎన్నికల్లో  మన వాళ్లను 
గెలిపించుకుంటే మనకు రాబోయే ఉద్యోగాల్లో  మనకు వాట 
దక్కుతుంది మనకు  సామాజికంగా ఆర్థికంగా అన్ని విధాలుగా 
మనకు రాబోయే తరాల వారి కి ఉపయోగపడుతుంది బీసీలరా 
బీసీ సంఘాల్లో  ఉన్నటువంటి బీసీ సంఘాల్లో  ఉన్నటువంటి 
రాష్ట్ర అధ్యక్షులు కార్యదర్శులు వివిధ సంఘాల ప్రజాప్రతినిధులు 
ఒక జేఏసీ కింద ఏర్పాటు చేసుకొని రాబోయే స్థా నిక సంస్థల 
ఎన్నికల్లో  మన వారిని గెలిపించుకుంటే మనకు రావాల్సిన  
వాటా మనకు దక్కుతుంది  ఇకనైనా మేలుకో రాజ్యాన్ని ఏలుకో 
రాబోయే తరాల కోసం పోరాడు బీసీలరా పోరాడు బీసీ సంఘా-
లన్నీ ఏకమై కదంతోకి రేపు రాబోయే రాజకీయాల్లో  మన వాటా 
మనకు దక్కించుకుందాం  మన పిల్లల ఉద్యోగాలు కోసమే నా 

పోరాడుదాం భావితరాల కోసం పాటుపడదాం రండి ఏకమై  
బిజిల్లా రా పోరాడుదాం

మిషన్ భగీరథ సూపరిండెంట్  
ఇంజినీర్ (ఎస్ ఈ) గా  బాధ్యతలు చేపట్టి న పి. వెంకట్ రెడ్డి   

సిద్దిపేట పవర్​  సిద్దిపేట ఏప్రిల్ 2 జిల్లా  
నూతన మిషన్ భగీరథ సూపరిండెంట్ 
ఇంజినీర్ (ఎస్ ఈ)  పి. వెంకట్ రెడ్డి  బాధ్యతలు 
స్వీకరించారు.అనంతరం సమీకృత జిల్లా  కా-
ర్యాలయ సముదాయం లో కలెక్టర్ ఛాంబర్ లో 
జిల్లా  కలెక్టర్ ఎం. మను చౌదరి నీ బుధవారం 
మర్యాద పూర్వకంగా  కలసి పూల మొక్కను అం-

దజేశారు. ఈ ఈ సందర్బంగా వేసవి కాలంలో 
ఎక్కడ కుడా తాగు నీటి సమస్యలు తలెత్తకుండా 
పని చెయ్యాలని జిల్లా  కలెక్టర్ సూచించారు. 
ఇదివరకు మహబూబ్ నగర్ జిల్లా  గ్రిడ్ ఈఈ 
గా విధులు నిర్వహించి పదోన్నతి పొంది జిల్లా కు 
విచ్చేశారు. ఇదివరకు ఎస్ఈ గా పనిచేసిన శ్రీని-
వాస్ చారి పదవి విరమణ పొందారు.

ఇందిరమ్మ ఇళ్ల  పథకంపై 
వీడియో కాన్ఫరెన్స్
 రాష్ట్ర   హౌజింగ్  స్పెషల్ 
సెక్రటరీ వి.పి. గౌతమ్

సిద్దిపేట పవర్​ సిద్దిపేట ఏప్రిల్2 ఇళ్లు  లేని పేదల 
సొంతింటి కలను సాకారం చేసేలా, రాష్ట్ర  ప్రభుత్వం  
ఇందిరమ్మ ఇండ్ల పథకాన్ని ప్రవేశపెట్టిందని  రాష్ట్ర  
హౌజింగ్  స్పెషల్ సెక్రటరీ వి.పి. గౌతమ్ అన్నారు .  
బుధవారం ఇందిరమ్మ ఇండ్ల పథకం గురించి జిల్లా  
అధికారులతో స్పెషల్  సెక్రటరీ వీడియో కాన్ఫరెన్స్ 
ద్వారా దిశానిర్దేశనం చేశారు.  ఈ సందర్భంగా 
ఆయన మాట్లా డుతూ, దాదాపు 400 స్క్వేర్ ఫీట్ల  
స్థలంలో 5లక్షల్లో  ఇళ్ల నిర్మాణం చేపట్టా లని, నిర్మా-
ణాలకు సంబంధించి పంచాయితి సెక్రటరి బాధ్యత 
వహించేలా చూడాలని,   లబ్దిదారులకు ఆర్థిక భారం 
పడకుండా నిర్మాణ పనులపై అవగాహన కల్పించ-
డంతో పాటు అధికారులు క్షేత్రస్థా యిలో పనులు 
పర్యవేక్షించాలని, మండల సమాఖ్య, స్వయం 
సహాయ సంఘాల ద్వారా  1 లక్ష రుణం ఇప్పించే-
లా చూడాలని సూచించారు.   మొదటి విడతలో 
కుటుంబంలో ఒక్కరికి మాత్రమే అవకాశం కల్పిం -
చాలని తెలిపారు.   మున్సిపాలిటీలలో  సర్వేలను 

పకడ్బందీగా చేపట్టా లని,  ఎల్ 1 దరఖాస్తులను 
మొదటగా పరిశీలించి అనంతరం ఎల్2 దరఖాస్తు -
లు పరిశీలించాలన్నారు. రి వెరిఫికేషన్ పకడ్బందీ -
గా జరపాలని ఆదేశించారు.   అనంతరం జిల్లా ల 
వారీగా ప్రగతిని, చేపడుతున్న కార్యచరణను 
గురించి అధికారులను అడిగి తెలుసుకుంటూ పలు 
సూచనలు,  ఆదేశాలు జారీచేశారు. జిల్లా  ఐడిఓసి 
నుండి జిల్లా  స్థా నిక సంస్థల అదనపు కలెక్టర్ గరీమా 
అగ్రవాల్, హౌసింగ్ పిడి దామోదర్ రావు, ఇతర 
అధికారులు వీడియో కాన్ఫరెన్స్ లో పాల్గో న్నారు. 

గతి తప్పిన
గౌడన్న బతుకులు..!

	 కష్టా ల కడలిలో కాలం వేల్లదీస్తు న్న 
కల్లు గీత కార్మికులు..

	 ప్రభుత్వాలు మారిన తలరాతలు 
మారలేదని ఆవేదన.

	 ప్రభుత్వం ఆదుకోవాలని గౌడ 
కుటుంబాల విన్నపం.

కొన్ని వందల సంవత్సరాల క్రితం ఏర్పడింది 
కల్లు గీత వృత్తి.దీనినే నమ్ముకుని ఇప్పటికి కొన్ని-
వేల కుటుంబాలు జీవనం కొనసాగిస్తున్నాయి.
పల్లెలలో ఈ వృత్తిని నమ్ముకుని ఎక్కువగా 
ఉన్నారు.ఈ వృత్తిని నమ్ముకుని జీవనం కొనసా -
గించే గీతకార్మికుల కుటుంబాలు పూర్వం చాలా 
వైభవంగా,ఉన్నతంగా ఉండేవి.నాటి గౌడకుల 
వృత్తి వ్యవస్థలో గీతకార్మికులే మూలస్థంబాలుగా 
ఉండేవారు.గీతకార్మికులకు గౌడకుల వృత్తికి వీ -
డదీయరాని సంబందం వలనే "గౌడ్ అంటే కల్లు " 
"కల్లు అంటే గౌడ్ అనే నానుడి వాడుకలో ఉంది.
పూర్వం ఈ వృత్తికి గౌరవ మర్యాదలు మెండుగా 
ఉండేవి.నేడు ఆ పరిస్థితులు భిన్నంగా మారి ఆరి -
పోతున్న ఇంటి దీపాన్నీ కాపాడలేక పోవటమే 
గాక గీతన్నల బతుకులకు భరోసా కరువై వృత్తికి 
రక్షణ లేకపోయింది.పాలకులకు చిత్తశుద్ది 
లేకుండా పోయింది.బీరు బ్రాండి షాపులు గళ్ళి-
కొక్కటి ఉండి కళ్ళు కుండను వెక్కిరిస్తున్నాయి.
గీత బతుకులలో మార్పులేక పాలకులకు చిన్న 
చూపుకు ఎక్కి ఎక్కి ఏడ్చిన కష్టజీవుల కల్లుకుం డ 
ఏమి పాపం చేసిందని గీతకార్మికులు ఆవేదన 
పడుతున్నారు.నేటి గీతకార్మికుల స్థితిగతులు 
చిద్రమై,అస్తవ్యస్తంగా ఉన్నాయి.గౌడ కులవృత్తి 
అదమ పాతాళంలో పడిపోయింది.నిత్యం గౌడ -
న్నల మరణవార్త లు చూడని పేపర్లు  లేవు.ఆ దయ-
నీయమైన బతుకుల ప్రమాదపు వార్తలు తెలుపని 
చూపని చానళ్ళు లేవు.ఇవి చూస్తూ ఏమిచేయలే -
ని నిస్సహయా స్థితిలో గౌడజాతి ఉందనడంలో 
ఏలాంటి సందేహంలేదు.ఈవృత్తిని 19ఏళ్ళ 
నుంచి దాదాపు 75 సంవత్సరాల వయస్సు 
కలవారు సైతం ఈవృత్తిని చేస్తున్నారు.బతుకు 
జీవన పోరాటంలో ప్రతి రోజు ఏదో ఒక మూలన 
పిట్టలా రాలిపోతున్నారు.తాడు ఎక్కే క్రమంలో 
మోకుజారిన,కాలుజారిన,చెట్టు  విరిగిన,పురుగు 

ముట్టిన మరుక్షణం ప్రాణం గాలిలో కలుస్తుంది.
ప్రాణానికి విలువలేదు.బతుకు మీద నమ్మకం-
లేదు.ఇంత ప్రమాదమైన వృత్తిని వదులుకోలేక 
కుటుంబాలను పోషించలేక జీవచ్ఛవంలా బతు-
కుతున్నారు.గీతన్నల శరీరం ఓ దెబ్బల కొలిమై, -
వారి చేతులు నెర్రెళు బారి పగుళ్ళుతో ఉంటాయి.
వృత్తి చేసేవారి కుటుంబాలలో బాధలు వర్ణా తీతం -
,మరణించిన వారు ఇంటి పెద్ద దిక్కు కోల్పోయి 
బతుకులు ఆగం అయినవారు కొందరైతే వికలాం -
గులుగా మారినవారు మరికొందరు.అవిటివాళ్ళు -
గామారి అనాదలైనవారు మారేందరో ఉన్నారు.
బతుకు భరోసా అయిన భర్తలను కోల్పోయి వి-
తంతువులు గా మారి ఎన్నో ఇబ్బందుల నడుమ 
గీతకార్మికుల కుటుంబాలు ఇబ్బంది పడుతు 
సతమాతమవుతున్నారు.అనాదిగా వస్తున 
గీతవృత్తిని సవ్యంగా చేసుకునే విధంగా చూసి 
ప్రభుత్వాలు వృత్తి రక్షణ కల్పించాలి.ప్రతి గౌడ 
సొసైటికి 10 ఎకరాల భూమిని కేటాయించి 
తాటి,ఈత వనాల పెంపకానికి నీటివసతి 
కల్పించాలి.హైబ్రీడ్ తాటి ఈతచెట్లు  ఉచితంగా 
పంపిణీ చేయాలి.గీతకార్మికులు ప్రమాదవశాత్తు 
మరణిస్తే యాభై లక్షలు ఎక్స్ గ్రేషియా ఇవ్వాలి.
ప్రతి గీతకార్మికునికి వృత్తిపరంగా 5000 రూపా -
యలపింఛన్ ఇవ్వాలి.గీతకార్మికులకు టూవీలర్ 
వెహికల్స్ ఇచ్చి ఆదుకోవాలి.నీరాస్టా ల్ ఏర్పాటు 
చేసి వాటికి గౌడకులస్థు లను భాగస్వామ్యులను 
చేయాలి.గౌడ నిరుద్యోగ యువతకు ఉపాది అవ-
కాశాలు కల్పించాలి.గౌడ కార్పోరేషన్ ఏర్పాటు 

చేసి గౌడ యువతకు చేయూతనివ్వాలి.ప్రభుత్వా -
లు మారాయి నాయకులు మారారు.కానీ తరాలు 
మారిన గీతన్నల తలరాతలు మారలే.ఇప్పటికైన 
పాలకులు గౌడన్నల పట్ల చిత్తశుద్దితో వారి 
మొరలను ఆలకించి గీతకార్మికుల బతుకులు 
బాగుకై,సంక్షేమానికై సమగ్రమైన కార్యచరణ చే-
స్తారని కోరుకుందాం.గౌడ అస్తిత్వామూలాలను 
ప్రభుత్వాలు కాపాడాలని గీతాకార్మికులను అన్ని 
విధాలుగా ఆదుకోవాలని కల్లూ గీత కార్మికులు 
ప్రభుత్వాన్ని వేడుకుంటున్నారు.

సైబర్ నేరాలపై విద్యార్థినీలకు అవగాహన 
సిద్దిపేట పవర్​ సిద్దిపేట ఏప్రిల్ 2 కొండపాక 

మండలం దుద్దెడ గ్రామంలో  సైబర్ జాగృతిక  
దివాస్ సందర్భంగా  సాయి కృప హైస్కూల్లో   వి-
ద్యార్థినీ విద్యార్థు లకు  సైబర్ నేరాల గురించి ఆన్లైన్ 
బెట్టింగ్, ఆన్లైన్ గేమ్స్ తదితర సైబర్ అంశాల 

గురించి త్రీ టౌన్ ఇన్స్పెక్టర్ విద్యాసాగర్ అవగాహన 
కల్పించారు. సైబర్ నేరాల పట్ల సోషల్ మీడియా 
పట్ల అప్రమత్తంగా ఉండాలని సూచించారు. కార్య-
క్రమంలో స్కూల్ ప్రిన్సిపల్ వనజ, విద్యార్థినీ విద్యా -
ర్థు లు పాల్గొ న్నారు.

పదవి విరమణ పొందిన  
అధికారికి ఘనంగా సన్మానం

	 విధి నిర్వహణలో చేసిన సేవలే 
శాశ్వతంగా గుర్తుం డిపోతాయి

	 ఏసీపీ మధు
సిద్దిపేట పవర్​ సిద్దిపేట ఏప్రిల్ 2 రవాణా శాఖ 

జిల్లా  అధికారిగా విధులు నిర్వహించి పదవి విరమణ 
పొందిన కొండల్ రావుకు రవాణా శాఖ అధికారులు, 
సిబ్బంది ఘనంగా వీడ్కోలు పలికారు. బుధవారం 
స్థా నికి రవాణా శాఖ కార్యాలయంలోని సమావేశ 
మందిరంలో   ఆయనను అధికారులు, సిబ్బంది 
శాలవాలతో సత్కరించారు.ఈ సందర్భంగా ఏసీపీ 
మధు, రవాణా శాఖ అధికారి పి. శంకర్ నారాయణ 
లు మాట్లా డారు.  విధినిర్వహణలో చేసిన సేవలు శా -
శ్వతంగా గుర్తుండిపోతాయన్నారు.రవాణా శాఖలో 

కొండల్ రావు తన విధి నిర్వహణలో శాఖ పరంగా 
ప్రజలకు ఎంతో సేవలు అందించారని కొనియాడా-
రు. క్రమశిక్షణతో, స్నేహపూర్వకంగా మెదిలి అందరి 
మన్నలను పొందినారన్నారు.పదవి విరమణ అనేది 
అనివార్యమని, ప్రతిఒక్కరూ పదవీ విరమణ పొం-
దుతారన్నారు. వారి భావిజీవితం సుఖశాంతులతో, 
ఆయురారోగ్యాలతో ఉండాలని కోరారు. అనంతరం 
అధికారులు,సిబ్బంది కొండల్ రావు కుటుంబసభ్యు-
లు సన్మానించారు. ఈ కార్యక్రమంలో సిఐ ఉపెంద-
ర్,రవాణా శాఖ అధికారులు  సంతోష్, పురుషోత్తం-
,క్రిస్టో పర్, శ్రీనివాస్, సంతోష్ రెడ్డి,నజీర్,ఆర్టియే 
మెంబర్ సూర్య వర్మ, వివిధ పార్టీల నాయకులు 
రాముగౌడ్, తిరుపతి రెడ్డి, కృష్ణ తదితరులు ఉన్నారు.

ముఖ్యమంత్రి కి,రాష్ట్ర  ప్రజలకు ఒకే భోజనం..
పలు గ్రామాల్లో  సన్న బియ్యం పంపిణీ 
చేసిన పూజల హరికృష్ణ  

సిద్దిపేట పవర్​  సిద్దిపేట ఏప్రిల్ 2 తెలంగాణ 
రాష్ట్ర ముఖ్యమంత్రి ఏ భోజనం తింటున్నారో ...రాష్ట్ర 
ప్రజలు కూడా అదే భోజనం తినాలని ఉద్దేశంతో 
కాంగ్రెస్ ప్రభుత్వం ఉచితంగా సన్న బియ్యం పథకం 
ప్రవేశపెట్టిందని సిద్దిపేట కాంగ్రెస్ పార్టీ నియోజక-
వర్గ ఇన్చార్జి పూజల హరికృష్ణ అన్నారు. బుధవారం 
సిద్దిపేట రూరల్ మండల పరిధిలోని బుస్సాపూర్ ,చిం-
తమడక, నారాయణ రావు పేట,మండల కేంద్రం లో 
కోదండరావుపల్లి గ్రామాలలో , సిద్దిపేట పట్టణం లో నీ 
11 ,  12 వ వార్డు  లలో సన్న బియ్యం పథకం కాంగ్రెస్ 
నాయకులతో కలిసి పంపిణీ చేశారు. ఈ సందర్భంగా 
వారు మాట్లా డుతూ గత ప్రభుత్వం పది సంవత్సరాల 
పాలనలో దొడ్డు  బియ్యం పంపిణీ చేసి ప్రజలను తీవ్ర 
అవస్థలకు గురి చేశారని అన్నారు. కాంగ్రెస్ ప్రభుత్వం 

ఏర్పడిన తర్వాత రాష్ట్ర ముఖ్యమంత్రి రేవంత్ రెడ్డి నేను 
చేసిన భోజనం రాష్ట్ర ప్రజలు చేయాలని ఆలోచనతో 
ప్రతి పేదవాడి కి నాణ్యమైన సన్న బియ్యంతో భోజనం 
చేయాలని ఈ పథకాన్ని ప్రారంభించారని అన్నారు. 
కాంగ్రెస్ ప్రభుత్వాన్ని ఆశీర్వదించిన ప్రజలకు ముఖ్య-
మంత్రి రుణం తీర్చుకుంటున్నారని అన్నారు. కాంగ్రెస్ 
ప్రభుత్వం ప్రవేశపెట్టిన సంక్షేమ పథకాలు నేరుగా ప్రజ-
లకు అందుతున్నాయని తెలిపారు. రాబోయే రోజుల్లో  
హామీలు అన్ని అమలు చేసి ప్రజల కష్టా లను తీర్చడమే 
కాంగ్రెస్ సర్కార్ లక్ష్యమని అన్నారు. కాంగ్రెస్ పార్టీ 
జిల్లా  అధికార ప్రతినిధి ముత్యాల బుచ్చిరెడ్డి,డీసీసీ ఉపా-
ధ్యక్షులు మంద పాండు,మండల శాఖ నాయకులు 
అంజిరెడ్డి, బర్మా రామచంద్రం,మాజీ సర్పంచులు 
సదాశివరెడ్డి , దేవేందర్ రెడ్డి, ఏరాబోలు రాజి రెడ్డి,రాజ్ 
మహమద్  మహిళలు కాంగ్రెస్ నాయకులు గ్రామ 
ప్రజలు తదితరులు పాల్గొ న్నారు.

పోరాటయోధుడు  
సర్దా ర్‌ సర్వాయి 
పాపన్న 
మొట్ట మొదటి బహుజన వీరుడు.. 

సిద్దిపేట పవర్​ సిద్దిపేట ఏప్రిల్ 2  నాటి 
పాలకుల నిరంకుశపాలనపై యుద్ధం 
చేసిన యోధుడు.. రాచరికపు దోపిడీని వ్యతి-
రేకించిన ధీశాలి..’ అని  శ్రీ సర్దా ర్ సర్వాయి 
పాపన్న 315 వరధ్ంతి సందర్భంగా సిద్దిపేట 
జిల్లా  గౌడ సంఘం అధ్యక్షులు మార్క  సతీష్ 
కుమార్ గౌడ్  ఆధ్వర్యంలో  సిద్దిపేట నియోజ-
కవర్గ ఇన్చార్జి శ్రీ పూజల హరికృష్ణ  పూలమా-
లలు వేసి ఘనంగా నివాళులు అర్పించారు 
ఆయన వారు చేసినటువంటి సేవలను కొని-
యాడుతూ ఆయన గారి ఆశయ సాధనకు 
కృషి చేయాలని యువతకు పిలుపునిచ్చారు 
పోరాట యోధుడు బడుగు బలహీన వర్గా ల 
ఆశాజ్యోతి రజాకారులను ఎదిరించి నిన్ను 
పోరాటాలు చేసి బడుగు బలహీన వర్గా ల 
కోసం తన ప్రాణాలను సైతం లెక్కచేయ -
కుండా ఆనాడే తెలంగాణ ఉద్యమ స్ఫూర్తిని 
కలిగిన యోధుడు శ్రీ శ్రీ సర్దా ర్ సర్వాయి 
పాపన్న అని  సర్వాయి పాపన్న గారి ఆశయ 
సాధనకు మనమంతా ముందుండి నడవా-
లని ఆయన నడిచిన బాటలోనే మనమంతా 
నడుస్తే బడుగు బలహీన వర్గా లకు న్యాయం 
జరుగుతుంది అని చెప్పారు అలాగే దాస 
అంజయ్య గారు మాట్లా డుతూ ఆయన లేని 
లోటు నేటికీ కనబడుతుందని రజాకాలని 
ఎదిరించిన పోరాట యోధుడు అని ఇట్టి 
కార్యక్రమంలో అర్బన్ మండల అధ్యక్షులు 
బిక్షపతి మహిళా కాంగ్రెస్ జిల్లా  అధ్యక్షులు 
ముద్రం లక్ష్మి మహిళా కాంగ్రెస్ జిల్లా  అధ్య-
క్షులు లక్ష్మీ రజిని సన ఎర్రబోలు రాజిరెడ్డి 
రాకేష్ యాదవ్ అనిల్ రెడ్డి బాలయ్య సందీప్ 
యాదగిరి వహీద్ ఖాన్  తదితరులు పాల్గొ -
న్నారు

సన్న బియ్యం పేద ప్రజలకు వరం 
	తా ళ్ల పల్లి గ్రామంలో సన్న బియ్యం 

పంపిణీ పథకాన్ని ప్రారంభించిన 
దుబ్బాక బ్లా క్ కాంగ్రెస్ అధ్యక్షులు 
పాతూరి వెంకటస్వామి గౌడ్.

	 సన్న బియ్యం పేద ప్రజలకు వరం.
పంపిణీ కార్యక్రమంలో మిఠాయిలు 
పంచుకొని పండగ వాతావరణం లో 
జరుపుకున్న ప్రజలు, కాంగ్రెస్ పార్టీ 
నాయకులు.

	 పేద ప్రజల సంక్షేమం కోసం రేవంత్  
సర్కార్ పనిచేస్తుం ది అని తెలిపిన 
దుబ్బాక బ్లా క్ కాంగ్రెస్ అధ్యక్షులు 
పాతూరి వెంకటస్వామి గౌడ్.

దుబ్బాక సిద్దిపేట పవర్​ ఏప్రిల్ 2 
అక్బర్ పేట భూంపల్లి మండలంలోని తాళ్లపల్లి 

గ్రామంలో సన్న బియ్యం పంపిణీ కార్యక్రమాన్ని 
ప్రారంభించిన దుబ్బాక బ్లా క్ కాంగ్రెస్ అధ్యక్షులు 
పాతూరి వెంకట స్వామి గౌడ్. ఈ సందర్భంగా 
పాతూరి వెంకటస్వామి గౌడ్ మాట్లా డుతూ తాళ్లప -
ల్లి గ్రామంలో సన్న బియ్యం పంపిణీ కార్యక్రమాన్ని 
మిఠాయిలు పంచుకొని ఒక పండుగ వాతావరణం -
లో ప్రజల మధ్య జరుపుకోవడం చాలా సంతోషంగా 
ఉందని తెలిపారు.దేశంలో పేదలకు సన్నబియ్యం 

ఇస్తున్న రాష్ట్రంగా తెలంగాణ ప్రజా ప్రభుత్వం 
చరిత్రలో నిలిచిపోతుందని తెలిపారు. రేషన్ షాప్ 
డీలర్లు  వినియోగదారులకు ఎక్కువ సమయం 
కేటాయించి వారికి సహకరించాలని కోరారు. 
గతంలో కేసీఆర్ సర్కార్ సన్న వడ్లను పండించ-
మని రైతులకు చెప్పి  రైతులను ఆగం చేసిందని 
తెలిపారు. కాంగ్రెస్ ప్రభుత్వం సన్న వడ్లకు 500 
బోనస్ ఇస్తామని చెప్పి రైతుల చేత ఎప్పుడూ 
లేనంతగా సన్నారకం వడ్లను పండింప చేసి బోనస్ 
ఇచ్చిన చరిత్ర కాంగ్రెస్ పార్టీదని తెలిపారు. మన 
ప్రాంతంలో పండించిన సన్న వడ్లను మన ప్రాంతం -
లోని పేద ప్రజలకు రేషన్ షాపుల ద్వారా ఉచితంగా 
సరఫరా చేస్తున్న కాంగ్రెస్ ప్రభుత్వానికి ప్రజల 
పక్షాన ప్రత్యేక ధన్యవాదాలు తెలుపుతున్నామన్నా-
రు. రేవంత్ రెడ్డి సర్కార్ పేద ప్రజల సంక్షేమం 
కొరకు అహర్నిశలు పనిచేస్తుందని ఈ సందర్భం-
గా తెలిపారు. ఈ కార్యక్రమంలో మాజీ ఎంపీటీసీ 
పాతూరి శ్రీనివాస్ గౌడ్, కూడా వెళ్లి డైరెక్టర్ వేల్పుల 
యాదగిరి ముదిరాజ్, కాంగ్రెస్ పార్టీ నాయకులు 
వెలుపుల బాలమల్లు , పొట్టేల బాబు, పాతూరి బాలా 
గౌడ్, పాతూరి దుబ్బాగౌడ్, పాతూరి మహేష్ గౌడ్, 
వెలుపుల నరసింహులు, వేల్పుల దుర్గయ్య, గోపరి 
రాజయ్య,రేషన్ డీలర్ చింతల ధనమ్మ రాజగోపా-
ల్, ప్రజలు పాల్గొ న్నారు.

కాంగ్రెస్ ప్రభుత్వం పేదల ప్రభుత్వం 

సిద్దిపేట పవర్​ సిద్దిపేట ఏప్రిల్2 రాష్ట్ర ప్రభుత్వం 
ప్రవేశపెట్టిన సన్నబియ్యం పథకాన్ని సిద్దిపేట పట్టణం -
లోని గణేష్  నగర్ లో 26 వార్డు లోని షాప్ నెంబర్ 
36 వార్డు  ఇన్చార్జి కాంగ్రెస్ పార్టీ కెమ్మ సారం రాజేష్ 
ఖన్నా ఆధ్వర్యంలో జిల్లా  సిద్దిపేట నియోజకవర్గ 
ఇన్చార్జి పూజల హరికృష్ణ  ఆదేశాల మేరకు మాజీ 
జిల్లా  అధ్యక్షులు బొమ్మల యాదగిరి  యువజన 
కాంగ్రెస్ కార్యదర్శి పూజల గోపికృష్ణ మరియు 
రాష్ట్ర మైనార్టీవైస్ చైర్మన్ ఎండీ కలిముద్దీన్ మరియు 
వార్డు  ఇన్చార్జి రాజేష్ ఖన్నాతో కలిసి సన్న బియ్యం 
పథకాన్ని ప్రారంభించారు ఈ సందర్భంగా కాంగ్రెస్ 
పార్టీ నాయకులు మాట్లా డుతూ రాష్ట్ర ప్రభుత్వం రాష్ట్ర 

ముఖ్యమంత్రి రేవంత్ రెడ్డి  మహిళా సోదరులకు 
మహిళలకుఇచ్చిన మాట ప్రకారం ఉగాది పర్వదినం 
రోజున పథకాన్ని ప్రారంభిస్తారని ప్రారంభించక పట్ల 
మహిళలు చాలా సంతోషం చేశారు మరియు కొత్తగా 
దరఖాస్తు చేసుకున్నవారు ఆన్లైన్ లిస్టు లో వస్తే కూడా 
వారు కూడా ఈ యొక్క పథకం వస్తుందని చెప్పారు 
ప్రతి ప్రతిపక్ష పార్టీలు ఓర్వలేక ప్రభుత్వపై బురద 
తెలుదు చిల్లర రాజకీయాలు చేస్తున్నారు మరియు 
రాష్ట్ర ప్రభుత్వం చెప్పిన ప్రకారం ఆరు గ్యారెంటీల-
ను అమలు చేస్తున్నామన్నారు ఈ కార్యక్రమం లో 
కాంగ్రెస్ నాయకులు వాహబ్, ఎర్ర మహేందర్, 
దేశెట్టి నరేష్,జనార్దన్ రెడ్డి,తదితరులు పాల్గొ న్నారు,


